
Пад сотню сяброў партыі 
“Беларускі народны 
фронт” напісалі заявы аб 
выхадзе з партыі. Яны 
катэгарычна не згодныя 
з палітыкай кіраўніцтва 
падчас і пасля выбараў.

У ХУТКІМ ЧАСЕ БУДЗЕ ТРЫ 
БНФ? 

Сярод  падпісантаў  такія 
знакавыя  фігуры  для  БНФ, 
як  Юрый  Хадыка,  Лявон  Бар­
шчэўскі,  Алесь  Марачкін  ды 
іншыя.  Па  нашай  інфармацыі, 
з  партыі  збіраецца  выходзіць 
і  адзін  з  самых  яе  актыўных  і 
крэатыўных  членаў  —  Віктар 
Івашкевіч.

Матывацыю  “нязгодных” 
былы  старшыня  БНФ  Лявон 
Баршчэўскі абазначае так: маў­
ляў,  кандыдат  ад  БНФ  Рыгор 
Кастусёў  набраў  на  мінулых 
выбарах нават менш афіцыйна 
агучаных  лічбаў,  партыя  “ляг­
ла”  пад  Аляксандра  Мілінкеві­
ча, і таму ў яе няма будучыні.

У  сваю  чаргу  і  цяперашні 
старшыня  БНФ  Аляксей  Яну­
кевіч, і былы кандыдат у прэзі­
дэнты Рыгор Кастусёў перака­
наны,  што  сыйшоўшыя  даўно 
дыскрэдытуюць  БНФ,  вядуць 
сябе дэструктыўна, збіраюцца 
ствараць  новую  партыю  “пад 
аднаго чалавека”.

Самае сумнае ў гэтай сітуа­
цыі тое, што БНФ у 1999 годзе 
ўжо  была  падзелена  на  дзве 
партыі  —  цяперашні  БНФ  і 
кансерватыўна­хрысціянскую 
партыю БНФ. Трэба разумець, 
што зараз на нашых вачах ад­
бываецца  другі  падзел  гэтай 
легендарнай  арганізацыі,  з 
якой звязана станаўленне на­
шай дзяржавы і выхаванне на­
цыянальнай самасвядомасці.

Да таго ж, як гэта ні прыкра, 
даводзіцца  прызнаць,  што  ў 

хуткім часе самая старая  і аў­
тарытэтная партыя можа “рас­
пачкавацца” аж на тры партыі, 
што  не  дабаўляе  фронту  ні 
аўтарытэту, ні вагі, ні, пардон, 
пашаны.

ДА ПАРТЫЙНАГА 
АДЗІНСТВА І АДЗІНСТВА  
Ў ПАРТЫЯХ ДАЛЁКА 

Але  не  гэта  самае  страш­
нае.  У  нас  ужо  даўно  існую­
ць  дзве  партыі,  у  назве  якіх 
прысутнічае  слова  “Грамада”: 
Беларуская  сацыял­дэмак­
ратычная  партыя  (Грамада) 
і  партыя  “Беларуская  сацы­
ял­дэмакратычная  грамада”. 
Зараз  у  БСДП  (Грамада)  пану­

юць нежартоўныя жарсці: быў 
змешчаны  са  сваёй  пасады  і 
выключаны  з  партыі  яе  лідар 
Анатоль Ляўковіч, які, праўда, 
заяўляе, што сам працэс змяш­
чэння быў незаконным.

У  Аб’яднанай  грамадзян­
скай  партыі  паслявыбарны 
“разбор  палётаў”  закончыўся 
тым,  што  былому  кандыдату 
ў прэзідэнты ад АГП Яраславу 
Раманчуку,  які  публічна  абві­
наваціў  у“вулічных  беспарад­
ках”  19  снежня  мінулага  года 
Андрэя Саннікава  і яго жонку 
Ірыну  Халіп,  быў  выказаны 
недавер.  Начальніка  перад­
выбарнага  штаба  другога  бы­
лога  кандыдата  ў  прэзідэнты 
Уладзіміра  Някляева  Андрэя 
Дзмітрыева  знялі  з  пасады 
старшыні камісіі па міжнарод­
ных  пытаннях.  Старшыня  АГП 
Анатоль  Лябедзька  па­раней­
шаму  знаходзіцца  ў  следчым 
ізалятары КДБ.

Пра  Жаночую  партыю, 
якая  калісьці  сапраўды  мела 
сур’ёзны  ўплыў  у  беларускім 
грамадстве,  ужо  даўно  амаль 
нічога не чуваць.

Ну, і гэтак далей.

ПРЫЯРЫТЭТЫ 
ДЗЯРЖАВЫ

ТЭЛЕГЛЕДАЧЫ
ПАТРАБУЮЦЬ

СПЕЦНАЗАЎЦЫ
ЗАМЕСТ  
НАСТАЎНІКАЎ

СТАР. 4

СТУДЭНТАЎ 
ЗАКЛІКАЮЦЬ 

АСУДЖАЦЬ  
САНКЦЫІ ЕС

Студэнты  Акадэміі  кіра­
вання  пры  прэзідэнце  заяў­
ляюць,  што  санкцыі  Еўраса­
юза  былі  падрыхтаваныя  з 
удзелам  беларускай  апазі­
цыі.  У  пісьмовым  звароце 
яны  асуджаюць  і  санкцыі, 
і  апазіцыю.  Апазіцыянеры 
«задавальняюць  свае  амбі­
цыі  за  кошт  дыскрэдытацыі 
рэпутацыі  сваёй  роднай 
краіны»,  адзначаецца  ў  зая­
ве.

Як  расказаў  тэлеканалу 
«Белсат»  адзін  са  студэнтаў 
Акадэміі, супрацоўнікі рэкта­
рата  патлумачылі  навучэн­
цам,  што  яны  першымі  вы­
ступаюць з падобнай заявай, 
усе астатнія універсітэты так­
сама далучацца да «ініцыяты­
вы». Паводле яго словаў, тым, 
хто  адмовіцца  падпісвацца, 
абяцалі праблемы на летняй 
сесіі..  «Большасць  студэнтаў 
не  сталі  аспрэчваць  загад  і 
паставілі  свае  подпісы»,  — 
адзначыў ён. 

У  камітэце  БРСМ  Акадэ­
міі  каментаваць  зварот  ад­
мовіліся,  адзначыўшы,  што 
ён мае «унутраны характар» 
і  ў  Еўропу  накіроўвацца  не 
будзе.  Хоць  пратэст  і  адра­
саваны  кіраўніку  замежна­
палітычнага  ведамства  ЕС 
Кэтрын Эштан.

 ПАДЗЕЯ

ДАЕШ  
ДАРАФЕЕВА

Ў ЭФІР!

СТАР. 5 

Заканчэнне  на  стар. 3

Апазіцыянеры  гатовыя  самі  прысудзіць прэмію Нобеля 
таму,  хто  узброіць  iх  тэхналогіямі  перамогі

БЕЛАРУСКАЯ ГАЗЕТА

ЯК ДОЎГА БУДЗЕ ПАЧКАВАЦЦА 
НАША АПАЗІЦЫЯ

WWW.SVABODABY.NET

Мяркуецца, што следам за 
«прэзідэнцкай» акадэміяй з 
падобнымі зваротамі высту-
паць і іншыя беларускія ВНУ.

“Калісьці Анатоль 
Лябедзька прызнаваўся, 

што даў бы малую 
Нобелеўскую прэмію 
таму, хто прыдумае, 

што трэба рабіць 
партыям у перыяд паміж 

выбарамі…”

Апытанне

АЛЯКСАНДР ЯРАШУК, СТАРШЫНЯ РАДЫ БЕЛАРУСКАГА 
КАНГРЭСА ДЭМАКРАТЫЧНЫХ ПРАФСАЮЗАЎ: 

“БЕЗ ПРЫВАТНАЙ УЛАСНАСЦІ НА ЗЯМЛЮ НЕ БУДЗЕ 
НІЯКАГА ПАЛЯПШЭННЯ”.

— Гледзячы што прымаць за пункт адліку. Калі мець на ўва­
зе  нейкія  аб’ёмы  вытворчасці  (кажуць  пра  дзесяць  мільёнаў 
тон  збожжа,  падваенне  аб’ёму  вытворчасці  малака),  то  я  не 
здзіўлюся, калі такія паказчыкі будуць дасягацца. Самае галоў­
нае, пра што казаў спадар Мясніковіч, якой цаной гэта ўсё да­
сягаецца.  Насамрэч  сельская  гаспадарка,  з  пункта  гледжання 
эфектыўнасці,  зараз  уяўляе  небяспеку  для  эканомікі  краіны.  І 
самае прыкрае, што гэта ўсё адбіваецца на цэнах: сёння цэны на 
прадукты харчавання ў нас вышэйшыя, чым у Польшчы. То бок, 
краіна страчвае сваю канкурэнтаздольнасць у гэтай стратэгіч­
най галіне. Таму мой прагноз такі: у канцы гэтага года сітуацыя ў 
сельскай гаспадарцы не будзе лепшай за тую, што мы назіраем 
у пачатку гэтага года. Да той пары, пакуль не будзе прызнавацца 
прыватная ўласнасць, у тым ліку, на зямлю, можна будзе толькі 
марыць пра тое, што мы будзем мець танныя і якасныя прадук­
ты харчавання ў нашых крамах.

АНДРЭЙ ЮРКОЎ, ЭКАНАМІСТ (ГОРКІ): 

“МЫ ЗАСТАНЕМСЯ Ў БЕЛАРУСІ КАЛГАСНАЙ”.
— Згадваецца анекдот часоў прэм’ера Уладзіміра Ярмошына. 

Лукашэнка пытаецца ў яго, як будзе з эканомікай у наступным 
годзе. “Сярэдне”, — адказвае Ярмошын. “Што значыць “сярэд­
не?” “Лепей, чым сёлета, але горш, чым летась”. Вось так і будзе: 
лепей, чым у 2012­м, але горш, чым у 2010­м. І прычын жахліва­
га становішча нашай сельскай гаспадаркі настолькі багата, што 
вызначыць сярод іх галоўную цяжка. Тут і пытанні ўласнасці на 
зямлю, і нізкая эфектыўнасць, і цалкам непрадуманае кіраўніц­
тва. Цэлы стос кепскіх уплываў, якія каранямі сягаюць да расій­
скай акупацыі 1760­х гадоў і не дазваляюць нашай гаспадарцы 
працаваць больш­менш эфектыўна. Гэтыя прычыны так проста 
не ліквідуюцца. Сельская гаспадарка ў яе сённяшнім выглядзе 
— гэта гіра на шыі беларускай эканомікі. Я не бачу ніякага сэ­
нсу ў тых грошах, што туды ўкладваюцца. Нашы прыродна­клі­
матычныя  ўмовы  не  спрыяюць  развіццю  сельскай  гаспадаркі. 
Паглядзіце на сумежныя краіны — на Польшчу, Літву. Такі ўзро­
вень, які там ёсць, эканамічна сёння самы аптымальны. А ў нас 
трактары гудзяць на палетках, свінакомплексы “рохкаюць”, ма­

лочныя фермы “равуць” з высокімі надоямі, але з эканамічнага 
пункта погляду гэта не мае ніякага сэнсу. Гэта кайданы на нагах 
эканомікі.  Калі  яна  застанецца  ў  такім  стане  і  надалей,  то  нам 
ніколі не вырвацца наперад, у постіндустрыяльнае грамадства. 
Мы  застанемся  ў  Беларусі  калгаснай.  Пры  сённяшніх  тэхнало­
гіях на вёсцы не патрэбна столькі людзей. Калі ўжо будаваць аг­
рагарадкі, дык у прыгарадзе Магілёва ці ў Мінску, бо ў глыбінцы 
ўсё роўна працы не будзе.

НАТАЛЛЯ ВАЛЫНЕЦ, ЭКАНАМІСТ: 

“ПАКУЛЬ ГАСПАДАРЫЦЬ ДЗЯРЖАВА, ЛЕПШ НЕ БУДЗЕ”.
—  У  нас  ад  імя  дзяржавы  функцыі  гаспадара  выконвае  чы­

ноўнік. Ён не адказвае за вынікі гаспадарання. І сённяшнія раз­
мовы пра нейкі росквіт сяла акрамя ўсмешкі нічога не выкліка­
юць. Усе ведаюць адваротны бок гэтага медаля. Сяло дэградуе і 
співаецца. Пакуль наша сельская гаспадарка выглядае сумессю 
прыгоннага права і сталінізму, якія знішчылі сялянства як клас, 
ніякага паляпшэння чакаць не выпадае ні напрыканцы 2011­га, 
ні праз тры гады. 

ВАСІЛЬ ЛЯВОНАЎ, ЭКС-МІНІСТР СЕЛЬСКАЙ ГАСПАДАРКІ І 
ХАРЧАВАННЯ: 

“ЗМЕНЫ МОГУЦЬ АДБЫЦЦА, У ЛЕПШЫМ ВЫПАДКУ 
ПРАЗ ПЯЦЬ ГАДОЎ”.

—  Сельскую  гаспадарку  за  адзін  год  нельга  ні  апусціць,  ні 
падняць. Аляксандр Рыгоравіч больш за дзесяць гадоў стараў­
ся, прыкладаў максімум намаганняў для таго, каб яе апусціць. І 
ён дасягнуў таго, чаго хацеў: я маю на ўвазе бязглуздую паліты­
ку ў сельскай гаспадарцы. Робіцца ўсё, каб нічога здаровага не 
было.  Мне  цяжка  знайсці  што­небудзь  разумнае,  акрамя  дэк­
ларацый  аб  тым,  што  сельская  гаспадарка  з’яўляецца  вельмі 
важнай галіной. Калі сёння пачаць выхоўваць гаспадароў, дык 
змены будуць, у лепшым выпадку праз пяць гадоў.

Эканоміка сельскай гаспадаркі знаходзіцца ў жудасным ста­
не, заявіў прэм’ер­міністр Міхаіл Мясніковіч 15 лютага на па­
сяджэнні прэзідыума Саўміна па пытаннях развіцця аграпра­
мысловага  комплексу  і  падрыхтоўкі  да  веснавых  палявых 
работ.

Кіраўнік урада нагадаў, што перад галіной стаяць вялікія за­
дачы — выйсці да 2015 года на 7 млрд долараў экспарту сель­
гаспрадукцыі, забяспечыўшы пры гэтым станоўчае знешнеган­
длёвае сальда на ўзроўні 4 млрд долараў.

«Гэта вельмі цяжка.  І цяжка таму, што, у прынцыпе, экано­
міка галіны знаходзіцца ў дрэнным стане. Нават у жудасным, я 
сказаў бы», — падкрэсліў прэм’ер­міністр.

Ён зазначыў, што прадпрыемствы АПК маюць вялікія даўгі. 
«Трэба вырашаць гэтае пытанне», — канстатаваў Мясніковіч.

Паводле звестак Белстата, на 1 снежня 2010 года запазыча­
насць па крэдытах і пазыках сельскай гаспадаркі (уключаючы 
арганізацыі  па  абслугоўванні  сельскай  гаспадаркі)  складала 
18,1  трлн  рублёў,  пратэрмінаваная  крэдыторская  запазыча­
насць — 2 трлн 184,3 млрд рублёў.

 АФІЦЫЙНА

У ЯКІМ СТАНЕ БУДЗЕ СЕЛЬСКАЯ 
ГАСПАДАРКА НАПРЫКАНЦЫ 2011 ГОДА?

Можа, каму ў гэтым годзе і будзе добра, але толькі не сель-
скай гаспадарцы

Тэма нумара

ШАНС ЁСЦЬ! 
Чаму ў апазіцыі замест кан­

салідацыі і яднання пасля сум­
на вядомых падзей 19 снежня 
працягваецца раздрай і пануе 
разгубленасць?  Ці  могуць 
нашы  партыі  паўстаць  “як 
Фенікс з попелу”?

На гэтыя ды іншыя пы-
танні карэспандэнту “ТіЦ” 
адказвае палітолаг Сяргей 
Нікалюк.

—  Нядаўна  ў  партыі, 
да  якой  я  пакуль  належу 
(Аб’яднаная  грамадзянская), 
праходзілі,  так  бы  мовіць, 
слуханні  Яраслава  Раманчука 
і  Андрэя  Дзмітрыева.  Раман­
чук  з  абсалютна  сур’ёзным 
выразам  твару  хваліўся,  як 
ён і яго каманда назбіралі 100 
000 подпісаў за яго вылучэнне 
кандыдатам  у  прэзідэнты.  Я  ў 
яго запытаўся: “Ну і што? Якая 
мэта дасягнута гэтым зборам? 
Увогуле,  ці  ставілася  нейкая 
мэта?”  На  што  Яраслаў  мне 
пачаў  нешта  гаварыць  пра 
пазнавальнасць партыі і г.д.

Бяда  нашых  партый  паля­
гае  ў  тым,  што  ў  іх  няма  аб­
грунтавання  сваіх  стратэгій 
развіцця,  планаў  дзеяння  і 
інш.  Адзін  час  быў  лозунг  — 
жорстка змагацца з рэжымам. 
Потым ён змяніўся на іншы — 
з  рэжымам  трэба  супрацоўні­
чаць  і  кантактаваць.  Але  ні  ў 
адным, ні ў другім выпадку не 
было  АБГРУНТАВАННЯ  таго, 
чаму  трэба  змагацца  альбо 
супрацоўнічаць. Між тым, у су­
часнай  паліталогіі  існуе  шмат 
гатовых  сцэнарыяў  дзеяння 
ў  той  ці  іншай  сітуацыі.  Калі 
нехта думае, што сучасная Бе­

ларусь  абсалютна  ўнік
краіна,  з  пункта  гле
сучасных  тэхналогій 
і  валодання  грамадскай
кай, той глыбока памыляецца. 

Не  маючы  ведаў 
мадстве  нельга  ставіць
сабой палітычных мэтаў.
нашым  асобным  апазіцыяне
рам проста трэба часцей
тацца за дапамогай да
лагаў,  сацыёлогаў,  кіраўнікоў 
СМІ і г.д.

— Можа, вы занад
тычна падыходзіце,
тарызуючы дзеянні 
таў улады?

—  Не  думаю.  Глядзіце, 
згодна  з  нацыяналь
ным  апытаннем 
Незалежнага  інсты­
тута сацыяльна­эка­
намічных  і  палітыч­
ных  даследаванняў 
(НІСЭПД)  у  2006  годзе 
апазіцыйным  партыям 
давяралі  21,4  працэнта, 
напрыканцы ж мінулага года 
нашым апазіцыйным партыям 
давяралі  ўжо  16,3  працэнта 
апытаных. І гэта пры тым, што, 
паводле даных таго ж НІСЭПД, 
у 2006 годзе за Аляксандра Лу­
кашэнку прагаласавалі 58 пра­
цэнтаў, а ў 2010 — 51%!

Што  гэта  азначае?  Пратэс­
тныя  настроі  ў  грамадстве 
ўзмацняюцца,  а  папуляр­
насць  апазіцыйных  партый 
зніжаецца,  як  ні  горка  гэта 
прызнаваць.  І  мушу  заўважы­
ць,  што  папулярнасць  не  ўсіх 

сіл, якія апаніруюць палітыцы 
цяперашняй  улады,  страчва­
юць свае пазіцыі ў беларускім 
грамадстве.  Напрыклад,  за 
мінулыя  пяць  гадоў  незалеж­
ныя  СМІ  здолелі  дасягнуць 
8,6%  росту  даверу  да  сябе.  І 
па  агульным  паказчыку  ста­
яць  амаль  на  адной  планцы 
з  дзяржаўнымі  сродкамі  ма­
савай  інфармацыі.  І  гэта  пры 
гэтым,  што  фінансавая  пад­
трымка  дзяржаўных  СМІ  ў 
разы  вышэйшая  за  такую  ж 
падтрымку недзяржаўных.

Дзе  мы  можам  абгуляць 
уладу з яе рэсурсамі, дык толь­
кі на полі крэатыву новых ідэй 
і  падыходаў  у  галіне  ідэалогіі, 
інфармацыі і прапаганды. 

І  чым  раней  нашы  партыі 

меюць, тым лепш. 
значыць, што ў 
ж такі ёсць шанц 
зровень даверу 

а да саміх сябе?
моўна,  пытанне 

тым,  як  і  калі  гэтым 
 сярэдзіне мінула­

  мяне  запрасілі 
  у  камандзе 

аманчука.  Я,  ні  се­
аючыся, адмовіў­
прапановы.  Ужо 
ат кампаніі гэтага 
ў  прэзідэнты,  на­

пісаныя  планы  і  г.д. 
Прычым,  усё  гэта 
было  зроблена 
на  ўзроўні,  які  не 
адпавядаў  майму 
ўяўленню аб пера­
канаўчым  сцэна­

рыі  заваявання 
сімпатый шы­
рокіх грамад­
скіх колаў. 

Але  не 
гэта  самае 

сумнае. 
Планы  і  стратэгіі  свах  вы­

барчых  кампаній  некаторыя 
кандыдаты  ў  прэзідэнты  вы­
працоўвалі, што называецца, з 
калёс,  за  некалькі  месяцаў  да 
самаго галасавання…

На  гэта  можна  толькі  пры­
весці  вядомы  выраз  –  позна 
піць “Баржомі”, калі ныркі ад­
бітыя. 

Дый  самі  знакавыя  паліты­
кі  прызнавалі  і  прызнаюць 
адсутнасць  ясных  і  перака­
наўчых  стратэгій  развіцця. 
Некалі  Анатоль  Лябедзька 
прызнаваўся,  што  даў  бы 
малую  Нобелеўскую  прэмію 
таму, хто прыдумае, што трэба 
рабіць  партыям  у  перыяд  па­
між выбарамі.

Дык вось, даўно наспеў час 
уручэння гэтай прэміі.

ВІКТАР АЛЯШКЕВІЧ

ЯК ДОЎГА БУДОЎГА БУОЎГА БУ ЗЕ ПАЧКАВАЦЦА 
НАША АПАЗІЦЫЯ

Сабраўся  стары  габрэй  паступаць  у  тэатральна­мастацкі 
інстытут. 

Заходзіць у памяшканне, дзе сядзіць прыёмная камісія. Уся 
камісія ў шоку. Адбываецца наступны дыялог.

— Пэўна, Вы спяваеце?
— Паспрабаваў адзін раз, дык сябры ўсе вушы адразу па­

затыкалі. 
— А што ў вас з драматычнымі навыкамі?
— Дый вы што?! Я нават сваю жонку не магу разыграць.
— Можа, тады танцуеце?
— У мяне артрыт, скрыўлены пазваночнік, пахвінная грыжа 

і яшчэ цэлы “букет” аналагічных захворванняў.
— Дык навошта Вы сюды прыйшлі?!
— А я прыйшоў вам сказаць, што на мяне вы можаце не раз­

лічваць!
Як лічыць С.Нікалюк, некаторыя нашы апазіцыянеры мала 

чым адрозніваюцца ад гэтага габрэя: вобразна кажучы, ні тань­
чыць, ні спяваць яны не ўмеюць, аднак прэтэндуюць на пер­
шыя ролі ў нашым “тэатральна­мастацкім тэатры” пад назвай 
“Краіна Беларусь”.

 АНЕКДОТ У ТЭМУ

ТАБЛІЦА 1. Дынаміка размеркавання адказаў на пытан-
не «Ці давяраеце Вы наступным дзяржаўным і грамадс-
кім інстытутам?”, %

10’06 12’10
Рознасць

Давяраю Давяраю

Незалежныя СМІ 37.7* 46.3 8.6

Дзяржаўныя СМІ 53.8 52.9 ­0.9
Палітычныя партыі, якія падтрым­
ліваюць цяперашнюю ўладу

35.6 33.8 ­1.8

Апазіцыйныя палітычныя партыі 21.4 16.3 ­5.1

ПА ДАДЗЕНЫХ НІСЭПД

Заканчэнне.  
Пачатак  на  стар. 1

І ўсё ж такі апанентам 
улады яшчэ не позна піць 
“Баржомі”!

Парадоксы жыцця

Неяк амаль незаўважанай 
прамільгнула заява міністра 
фінансаў Андрэя Харкаўца пра 
магчымыя скарачэнні ў бюд-
жэце на гэты год. Між тым, 
паводле папярэдніх ацэнак, 
“лішнімі” могуць аказацца 
10—15% бюджэтнікаў.

ЗАТОЕ БОЛЬШ  
МІЛІЦЫЯНТАЎ

Хто падпадзе пад скарачэн­
не? Настаўнікі, лекары, магчы­
ма,  прадстаўнікі  і  іншых  пра­
фесій. І дакладна вядома, каго 
будзе  больш,  —  міліцыянтаў. 
Пра намер стварыць чарговае 
падраздзяленне  спецназа  (у 
Мінскай  вобласці)  было  заяў­
лена яшчэ ў студзені.

Я  вось  думаў,  што  ў  нас 
медыкаў  не  хапае.  Прынам­
сі,  наша  раённая  паліклініка 
ўкамплектавана  тэрапеўтамі 
менш чым на дзве траціны ад 
неабходнага.  Дык  не:  высвят­
ляецца,  што  краіне  не  хапае 
спецназаўцаў.

Чым займаюцца гэтыя люд­
зі,  мы  бачылі  19  снежня.  Але 
выбары ў нас адбываюцца раз 
у пяць гадоў. Хай сабе ёсць 25 
сакавіка  і,  магчыма,  яшчэ  не­
калькі  больш­менш  масавых 
акцый,  якія  праводзіць  апазі­
цыя.  У  любым  разе  гэта  не­
калькі дзён на год. А вучыцца 
і  лячыцца  нам  трэба  штодня. 
Дык мо акцэнты неяк па­інша­
му расставіць?

Дарэчы,  а  чым  займаецца 
спецназ акрамя тых нячастых 
момантаў,  калі  “ахоўвае  па­
радак”?  Відавочна,  што  праз­

мерна  работай  па  спецыяль­
насці  байцы  не  абцяжараны. 
Даводзіцца толькі час ад часу 
выконваць  розныя  спецы­
яльныя  даручэнні  кшталту 
расчысткі  ад  снегу  стадыёна 
“Дынама” перад матчам паміж 
барысаўскім БАТЭ і парыжскім 
“Пары Сен­Жэрмэн”.

АТРЫМАЙЦЕ  
І РАСПІШЫЦЕСЯ!

Але вернемся да тых, каму 
пагражае  скарачэнне.  Цікава, 
што  першымі  на  чарзе  —  на­
стаўнікі.

Гэта,  відаць,  ім  своеасаб­
лівая  “падзяка”  за  выбары. 
Менавіта  настаўнікі  складалі 
значную  частку  ініцыятыўнай 
групы  па  вылучэнні  Аляк­
сандра  Лукашэнкі.  Менавіта 
настаўнікі  ўваходзілі  ва  ўчас­
тковыя  выбарчыя  камісіі,  дзе 
паслухмяна  малявалі  лічбы 
“неверагоднай  падтрымкі” 
дзеючага  кіраўніка.  Цяпер  ат­
рымайце і распішыцеся — вас 
занадта шмат.

Вучні  і  студэнты  таксама 
не  засталіся  без  “прэзентаў”. 
Напярэдадні  выбараў  яны 
атрымалі  льготы  на  праезд  у 
грамадскім  транспарце,  але 
пасля  таго,  як  галасаванне 
адбылося,  улады  вырашылі 
забраць гэты падарунак. “Про­
бны  шар”  быў  запушчаны  ў 
Пінску,  потым  у  Віцебску.  Ці­
хае  бурчанне  электарату  чы­
ноўнікаў не спалохала. Хутчэй 
за  ўсё,  у  агляднай  будучыні 
працэс  адмены  наваўведзе­
най  ільготы  распаўсюдзіцца 
на ўсю краіну.

Але  гэта  дробязь  у  параў­
нанні  з  іншым  сюрпрызам 
для студэнтаў: у студзені было 
абвешчана,  што  з  лістапада 
2010­га, заднім чыслом, павы­
шаецца  плата  за  навучанне  ў 
ВНУ — у сярэднім на 30%.

І,  нарэшце,  пра  “падару­
нак”,  які  штодзень  атрымлі­
ваюць  усе  жыхары  Беларусі: 
імкліва растуць цэны амаль на 
ўсё,  перадусім  на  прадукты. 
Бульба  ўжо  ў  многіх  крамах 

каштуе больш за 3000 рублёў. 
Цана  на  кілаграм  грэчкі  ся­
гае  вышэй  за  16  тысяч.  Нават 
паводле  афіцыйных  звестак 
толькі  за  першы  тыдзень  лю­
тага  капуста  падаражэла  на 
6,5%. Пры тым, што ўсё гэта не 
заморскія прысмакі, а прадук­
ты, якімі павінен забяспечыць 
насельніцтва  па  мінімальных 
коштах аграпрамысловы ком­
плекс  краіны.  Аднак  у  Мініс­
тэрстве  сельскай  гаспадаркі 
нават  не  ведаюць  пра  гэтыя 
праблемы.  Прынамсі,  намес­
ніца міністра Надзея Каткавец 
не  ўтойвала  здзіўлення,  калі 
пачула на прэсавай канферэн­
цыі пра дарагія бульбу  і грэч­
ку...

ЦІ БУДЗЕ ВЫКАРЫСТАНЫ 
ШАНЦ?

Вось  тут,  здавалася  б, 
з’яўляецца  шанц  для  апазіцыі 
перахапіць  сімпатыі,  прынам­
сі,  часткі  насельніцтва.  Аднак 
замест  таго,  каб  засяродзіцца 
на  сацыяльна­эканамічных 
праблемах,  некаторыя  “дэ­
макраты”  пачалі  чарговую 
сварку.  Відаць,  не  ўсе  ў  тым 
жа БНФ разумеюць, што шара­
говыя  грамадзяне  не  будуць 
разбірацца, хто мае рацыю ва 
ўнутрыпартыйных спрэчках, а 
хто  не.  Гэта  проста  не  цікава 
абсалютнай  большасці.  Таму 
трэба  неадкладна  спыняць 
міжусобнае  высвятленне  ад­
носін  і  больш  увагі  ўдзяляць 
тым  момантам,  якія  рэальна 
турбуюць  падманутых  уклад­
чы.., прабачце, выбаршчыкаў.

ВАЛЯНЦІН СЫЧ

У Беларусі — новая хваля росту цэн 
на прадукты харчавання. Перадусім, 
падаражэлі мяса, каўбасы, малочныя 
вырабы, цукар і крупы. Некаторыя 
прадукты на рынках сталі даражэйшымі, 
чым у дзяржаўных крамах. Як змяніліся 
цэны на Камароўскім рынку ў Мінску?

Вырашчаныя  ў  Беларусі  бульба,  мор­
ква,  буракі,  цыбуля  і  капуста  прадаюцца 
пры бакавым уваходзе ў крыты павільён 
Камароўскага рынку. Цэны — ад 2,5 да 3 
тысяч за кілаграм. Прадаўцы сцвярджаю­
ць, што цэны апошнім часам асабліва не 
змяніліся.

Пакупнікі  беларускай  агародніны  ды 
іншых прадуктаў сцвярджаюць, што цэны 

ўсё  ж  прыкметна  павышаюцца.  Прычым 
у  першую  чаргу  гэта  тычыцца  айчыннай 
прадукцыі.  Кошты  на  бананы,  мандары­
ны,  апельсіны  і  іншыя  цытрусавыя,  па­
водле  слоў  прадаўцоў,  не  павышаліся. 
Але  падаражэла  беларускае  малако  ды 
каўбасы,  найлепшыя  гатункі  якіх  цяпер 
каштуюць  30—42  тысячы  рублёў.  Гутару 
з пакупнікамі на Камароўцы:

— Ці часта наведваеце Камароўку, 
ці заўважаеце рост цэн?

—  У  мяне  такое  ўражанне,  што  цэны 
ўвесь час растуць: на агародніну — на ты­
сячу­паўтары,  сыр  на  дзве  тысячы  дара­
жэйшы, чым два тыдні назад. Натуральна, 
мясныя прадукты…

Сапраўды,  найбольш  прыкметна  на 
Камароўцы падаражэла мяса — да 25 ты­

сяч за кілаграм, што на 5—7 тысяч больш, 
чым некалькі тыдняў назад. Істотны рост 
цэн амаль цалкам адагнаў пакупнікоў ад 
мясных вітрын. 

Сярод  пакупнікоў  Камароўскага  рын­
ку  не  знайшлося  ніводнага,  хто  б  не  ад­
значыў новага росту цэн:

— Як вы лічыце, чаму падаражэлі 
прадукты?

— Казна пустая, а «бацьку» грошы пат­
рэбныя. Дзіўнае пытанне задаяце!

— Ці паўплывае гэта на дабрабыт 
людзей?

— Самі разумееце, што калі цэны рас­
туць, а заробкі і пенсіі стаяць на месцы, то 
які дабрабыт можа быць? Абураюцца ўсе, 
а зрабіць ніхто нічога не можа.

ГАЛІНА АБАКУНЧЫК

ЦЭНЫ НА ХАРЧАВАННЕ: ВЫШЭЙ, ВЫШЭЙ І ВЫШЭЙ

СПЕЦНАЗАЎЦЫ ЗАМЕСТ НАСТАЎНІКАЎ

У  выйгрышы  толькі  спецназ? 

Лісты з адпаведнымі просьбамі 
яны накіроўваюць на тэлеканал 
АНТ. Але гаворкі пра тое, каб вяр-
нуць “у тэлевізар” былога вядучага 
ток-шоу “Выбар”, пакуль не ідзе.

Днямі з’явіліся чуткі, што Дарафееў, які 
цяпер працуе за кадрам і кіруе ранішнім 
эфірам, звальняецца з тэлеканала.

“ТіЦ” вырашыла праверыць, ці адпа-
вядае людская пагалоска рэчаіснасці.

БЕЗ КРЫЎДЫ І ЗЛОСЦІ
Высветлілася, што Сяргей Дарафееў як 

працаваў  на  АНТ,  так  працуе  і  дагэтуль. 
Далёкіх планаў на жыццё не будуе. Пра ліс­
ты, якія дасылаюць на АНТ, ён ведае, а пра 
тое, на які час яго адлучылі ад эфіру — не. 
Кажа, што падобныя пытанні лепш за ўсё 
адрасаваць кіраўніцтву тэлеканала. 

“Я вельмі спакойна да ўсяго стаўлюся, 
— не раз казаў і цяпер кажа журналістам 
зорка  АНТ.  —  У мяне ёсць сваё мерка-
ванне, але яно застанецца пры мне. Не 
заўважыць таго, што мяне падтрымлі-
ваюць тэлегледачы, немагчыма, і я вель-
мі ўдзячны ім за гэта. Але яшчэ раз хачу 
сказаць, што не лічу сябе нейкай ахвярай. 
Усё ў парадку. Мае адносіны да ўсяго і да 
ўсіх засталіся ранейшымі. Ніякай крыўды 
і злосці ў мяне няма”.

Сяргей  Дарафееў  у  некаторых  сваіх 
інтэрв’ю  адзначаў,  што  мае  прапановы 
аб працы ў іншых тэлекампаніях, прычым 
не толькі беларускіх. Аднак ён не хоча не­
шта мяняць у жыцці, што называецца, па 
гарачых слядах.

Ад вялікіх інтэрв’ю былы вядучы ветлі­
ва адмаўляецца. Кажа, што ніколі не рабіў 
са сваіх падзей у прафесійнай сферы пія­
ру,  а  зараз,  маўляў,  і  так  вельмі  шмат  не 
зусім  апраўданай  увагі  да  яго  “сціплай 
асобы”. 

ЛЕАНІД МІНДЛІН:

“ВА ЎСІМ СВЕЦЕ ТОК-ШОУ ВЕЛЬМІ 
ПАПУЛЯРНЫЯ…”

Як  вядома,  замест  перадачы  ток­шоу 
“Выбар” на АНТ цяпер выходзіць “Адкры­
ты фармат”. Эфір пабачылі ўжо два выпус­
кі.  Адзін  быў  прысвечаны  прэзідэнцкім 
выбарам,  другі  —  беларуска­польскім 
стасункам.

Ці  стала  новае  тэлешоу  падзеяй?  Хто 
лепшы з вядучых — Сяргей Дарафееў аль­
бо Вячаслаў Бандарэнка і Тэнгіз Думбадзэ, 
якія замянілі першага ў эфіры па панядзел­
ках? Чаго не хапае новай праграме?

Па нашай просьбе такі бліц-аналіз 
“Адкрытага формату” зрабіў медыя-
эксперт, тэлежурналіст, член савета 
БАЖ Леанід МІНДЛІН.

—  Першы  выпуск  новага  ток­шоу,  на 
мой погляд, быў правальным, — дзеліцца 
сваімі  думкамі  тэлежурналіст.  —  На  яго 
сабралі  людзей,  якія  казалі  практычна 
адно і тое ж, і шоу не атрымалася. Прагра­
ма была безаблічнай.

Другі раз “Адкрыты фармат” атрымаў­
ся больш цікавым. Там прысутнічалі люд­
зі,  здольныя  дабавіць  крыху  энергетыкі. 
Але ток­шоу ўсё роўна было рыхлым, бо 
абмяркоўваць  такую  складаную  тэму,  як 
беларуска­польскія  адносіны,  не  маючы 
альтэрнатыўнага пункту гледжання… На­
пэўна,  у  другога  боку  таксама  было  што 
сказаць.

Наколькі  патрэбна  была  такая  прагра­
ма пра беларуска­польскія стасункі, не ве­
даю, бо адносіны паміж краінамі і без таго 
складаныя.  А  пераконваць  грамадства  ў 
тым, што палякі дрэнныя… Не ведаю.

Праграма, якую рабіў Дарафееў, безу­
моўна,  была  больш  дынамічнай.  Але 
“Адкрыты  фармат”,  на  мой  погляд,  буд­
зе  расці.  Праўда,  нам  не  хапае  менавіта 
шоу. Але гэта ўжо ўласцівасць большасці 
нашых айчынных перадач. Альбо нестае 
вынаходлівасці ў рэжысуры, альбо нейкіх 
паваротаў  сцэнарных.  Ток­шоу  —  гэта 
спектакль,  і  яго  трэба  будаваць  па  зако­
нах драматургіі, а ў “Адкрытым фармаце” 
пакуль няма на што глядзець у гэтым сэн­
се. Адсутнічае інтрыга.

Увогуле,  у  Беларусі  за  апошнія  гады 
не  было  паспяховых  ток­шоу.  Тое,  што 

робіць на Першым нацыянальным Аляк­
сандр  Мартыненка,  —  гэта  ўвогуле  без 
“солі”. 

“У  амерыканскім  падручніку  жур­
налістыкі ХІХ стагоддзя ёсць добры тэзіс: 
задача  прэсы  —  амартызацыя  сацыяль­
ных  канфліктаў  і  перавод  іх  у  стадыю 
слоўных дэбатаў. А што можа быць боль­
шым за слоўныя дэбаты, як не ток­шоу? І 
чаму ва ўсім свеце яны такія папулярныя? 
Ток­шоу  не  вырашаюць  ніякіх  праблем, 
але там людзей пачынаюць гаварыць, у іх 
ёсць магчымасць “выпусціць дух”.

Калі кіраўніцтва АНТ хоча, каб “Адкры­
ты фармат” глядзелі (а я перакананы, што 
там пакуль не вельмі вялікая аўдыторыя), 
трэба  запрашаць  у  эфір  розных  людзей, 
не толькі  тых, якія ў адну дуду… Я разу­
мею, што яны працуюць як савецкія пра­
пагандысты ў свой час: усё сур’ёзна, ідэа­
лагічна выверана, ніякіх крокаў убок.

Што тычыцца непасрэдна вядучых, то 
мне  падаецца,  што  двое  ў  кадры  —  гэта 
не зусім апраўдана. Складваецца ўражан­
не, што яны адзін аднаму перашкаджаю­
ць, паміж імі не назіраецца гульні. Сумна!”

Леанід Міндлін лічыць, што “новае ток­
шоу на АНТ як падзея не адбылася. А не­
каторыя выпускі дарафееўскага “Выбару” 
былі падзеяй”.

Медыяэксперт мяркуе, што Сяргея Да­
рафеева  праз  нейкі  час  вернуць  у  эфір: 
“Пройдзе гэтая хваля, “перакіпіць”,  і калі 
ён не знойдзе сабе новай працы, то вер­
нецца на АНТ у якасці тэлевядучага. Аба­
вязкова вернецца”.

МАРЫНА МІТ

ТЭЛЕГЛЕДАЧЫ ПРОСЯЦЬ  
ВЯРНУЦЬ У ЭФІР ДАРАФЕЕВА

Незалежныя  эксперты  лічаць,  што 
прычынай  закрыцця  ток­шоу  “Выбар”, 
якое  вёў  С.Дарафееў,  стала  яго  асабіс­
тая  пазіцыя  падчас  мінулагодняй  вы­
барчай  кампаніі.  Вядучаму  не  даравалі 
шэрагу  пытанняў  да  Лідзіі  Ярмошынай 
падчас  ток­шоу,  прысвечанага  вынікам 
прэзідэнцкіх выбараў.

Дарафееў  спытаў  у  Ярмошынай,  ці 
бачыла  яна  ролік,  у  якім  у  тэхнікуме 
куратарка адной з груп патрабуе ад на­
вучэнцаў з’явіцца на датэрміновае гала­
саванне,  і  ці  з’яўляецца  такая  сітуацыя 
парушэннем  заканадаўства.  “Так,  гэта 
парушэнне”,  —  адказала  госця.  “Дык, 
значыць, выбары прайшлі з парушэння­
мі?”  —  падлавіў  яе  Дарафееў.  У  выніку 
Лідзія Ярмошына дэманстратыўна пакі­
нула студыю.

Перадача  выклікала  асабістае  неза­
давальненне  Аляксандра  Лукашэнкі, 
які падчас прэс­канферэнцыі назваў вя­
дучага  “хлопчыкам­журналістам,  якога 
трэба паставіць на месца”.

 ДА ВЕДАМА

“На мой погляд, новае ток-шоу 
на АНТ як падзея не адбылася. А 

некаторыя выпускі дарафееўскага 
“Выбару” былі падзеяй”

Беларускім тэлегледачам не пакінулі 
выбара. Дарафееўскага.

Лёс самага старажытнага 
аб’екта гістарычнага цэнтра 
Мінска даўно вырашаны, а 
яго рэканструкцыя па-ра-
нейшаму выклікае хвалю 
пратэстаў. Цяпер у завочны 
двубой уступілі прадстаўнікі 
сталічнай грамадскасці. Кож-
ны з бакоў па-свойму бачыць 
выратаванне ўнікальнага 
комплексу ад знішчэння.

“ЧЫНОЎНІКІ ЦЫНІЧНА 
РАЗБУРАЮЦЬ НАШУ  
СПАДЧЫНУ”

34  жыхары  Мінска  (сярод 
іх  святар  Леанід  Акаловіч, 
мастак Алесь Пушкін, мастац­
твазнаўца  Аляксей  Хадыка  і 
інш.)  звярнуліся  да  кіраўніка 
Адміністрацыі  прэзідэнта  Бе­
ларусі Уладзіміра Макея з ад­
крытым лістом, у якім прося­
ць стварыць камісію з удзелам 
прадстаўнікоў грамадства, ка­
таліцкай і праваслаўнай царк­
вы  па  вывучэнні  выканання 
Указа  прэзідэнта  №  330  “Аб 
развіцці  гістарычнага  цэнтра 
Мінска”  і  Канцэпцыі  рэканс­
трукцыі  гістарычнага  цэнтра 
Мінска ад 14.07.2004.

Аўтары звароту сцвярджа­
юць, што, паводле вышэйзга­
даных  дакументаў,  “стварэн­
не  адзінага  архітэктурнага 
комплексу гістарычнага цэнт­
ра ажыццяўляецца ў мэтах ду­
хоўнага адраджэння і мараль­
нага  выхавання  на  аснове 
культурна­гістарычных  каш­
тоўнасцяў  народа  Беларусі”. 
Пры рэканструкцыі будынкаў 
былога кляштара бернардзін­
цаў  (вул.  Кірыла  і  Мяфодзія 
4, 6, 8), на думку падпісантаў, 
Мінгарвыканкам  груба  пару­
шае гэты пункт.

У  лісце  ідзецца  аб  тым, 
што  ў  адносінах  да  кляштара 
бернардзінцаў,  які  ўключае 
ў  сябе  касцёл  і  манастырскія 
пабудовы,  дапушчана  гіста­
рычная несправядлівасць. Ён 
павінен  быць  перададзены 
вернікам, аб чым неаднаразо­
ва прасілі мітрапаліт Тадэвуш 
Кандрусевіч  і  дзясяткі  тысяч 
грамадзян. 

“Але  ж  гарадскія  ўлады 
не  чуюць  свой  народ!  На  на­
шых  вачах  мінскія  чыноўнікі 
цынічна разбураюць і знішча­
юць нашу спадчыну, — чыта­

ем у звароце да Макея. — На 
іх  думку,  асновамі  духоўнага 
адраджэння  з’яўляюцца  казі­
но,  рэстараны  і  іншыя  забаў­
ляльныя  залы,  якімі  зараз 
запаўняецца  цэнтр  Верхняга 
горада  ў  парушэнне  Указа  № 
330.  Акрамя  таго,  памяшкан­
ні  былога  кляштара,  няглед­
зячы  на  шматлікія  пратэсты 
мінчукоў,  хуткімі  тэмпамі 
перабудоўваюцца  пад  гатэль 
і  аб’екты  гандлёва­бытавога 
прызначэння”.

“СПЕКУЛЯЦЫЯ  
НА ПРАБЛЕМАХ АХОВЫ 
СПАДЧЫНЫ”

Кіраўнік  Беларускага  доб­
раахвотнага  таварыства  ахо­
вы  помнікаў  гісторыі  і  куль­
туры Антон Астаповіч (адзіны 
незалежны  спецыяліст,  які 
сістэматычна  займаецца 
праблемамі  захавання  ар­
хітэктурнай  спадчыны)  рас­
крытыкаваў  аўтараў  звароту 
за “спекуляцыю на праблемах 
аховы  спадчыны  для  выра­
шэння ўласных ці вузкакарпа­
ратыўных задач”. 

Слушна  ўказаўшы  на  на­
яўнасць у тэксце звароту шэ­
рагу  моўных  і  факталагічных 
памылак,  эксперт  адзначае, 
што  яго  падпісанты  папро­
сту  не  разумеюць  дэталяў 
праблемы.  Сутнасць  не  ў  п. 
1.5  Канцэпцыі  рэканструкцыі 
гістарычнага цэнтра, а ў тым, 
што  рэгулярна  фіксуюцца 
парушэнні  пры  правядзенні 
работ  на  аб’ектах  духоўна­
культурнай  і  выхаваўчай 
накіраванасці.  Гэта  і  змена 

і,  адпаведна,  фальсіфікацыя 
гістарычнай аб’ёмна­планіро­
вачнай  структуры,  ландшаф­
ту,  знішчэнне  культурнага 
пласту, дэструкцыя аўтэнтыч­
ных  канструкцый  архітэктур­
ных помнікаў. 

Паводле інфармацыі Анто­
на Астаповіча, цяпер у будын­
ку  былога  касцёла  размеш­
чаны  музей­архіў  літаратуры 
і  мастацтва  і  архіў  навукова­
тэхнічнай  дакументацыі,  а  ў 
будынках  кляштара  правод­
зяцца  работы  па  рэканструк­
цыі  і  рэстаўрацыі  з  прыста­
саваннем  пад  гасцініцу  на 
42  нумары,  аб’екты  духоўна­
культурнага і грамадска­ганд­
лёвага прызначэння. 

“Хачу  заўважыць,  што  ін­
фармацыя  пра  размяшчэнне 
казіно,  боўлінгу,  лазні  ў  му­
рах  і  на  тэрыторыі  кляшта­
ра  з’яўляецца  недакладнай, 
правакацыйнай  і  распаўсюд­
жваецца  групай  безадказ­
ных  асоб”,  —  падкрэслівае 
кіраўнік  Таварыства  аховы 
помнікаў. 

Ён  запэўнівае,  што  спы­
ненне  цяперашніх  работ  на 
аб’ектах былога кляштара “не 
толькі  адмоўна  паўплывае 
на  аўтэнтычныя  канструкцыі, 
але можа прывесці нават да іх 
незваротных страт”.

СЕМ ГАДОЎ ЗМАГАННЯ
Нагадаем, што пачынаючы 

ад 2004 года вернікі рэгуляр­
на  моляцца  на  прыступках 
святыні  за  яе  вяртанне.  У 
2005­м  з  падобнай  просьбай 
да  ўлад  звярнулася  кіраўніц­
тва  беларускага  Касцёла. 

Былі  спадзевы,  што  расква­
тараваныя  ў  святых  сценах 
архівы  пераедуць  у  новы 
будынак  Нацыянальнай  біб­
ліятэкі.  Замест  гэтага  ўвесну 
2007­га  на  старонках  апазі­
цыйнай  прэсы  выбухнула  на­
віна,  што  яшчэ  годам  раней 
старшыня  Мінгарвыканкама 
Міхаіл Паўлаў прыняў рашэн­
не  аб  выдзяленні  з  бюджэту 
1,4  мільярда  рублёў  на  "рэ­
канструкцыю  і  рэстаўрацыю 
помніка 17—18 стагоддзяў... з 
прыстасаваннем пад гасцініч­
ны комплекс і аб'екты гандлё­
ва­побытавага прызначэння". 
Рашэнне  прымалася  патаем­
на  і  афіцыйна  абнародавана 
не было.

Тым  часам  20  тысяч  чала­
век падпісалі зварот да Аляк­
сандра  Лукашэнкі  з  патра­
баваннем  вярнуць  вернікам 
касцёл,  які  быў  пабудаваны 
менавіта на грошы гараджан. 
З просьбай паспрыяць гэтаму 
група  беларускіх  інтэлекту­
алаў  напісала  адкрыты  ліст 
Папе  Рымскаму  Бенядзікту 
XVI.  Пасля  пратэстаў  грамад­
скасці па даручэнні Адмініст­
рацыі  прэзідэнта  была  ство­
рана  міжведамасная  камісія 
для  вывучэння  пытання  аб 
планаванай  рэканструкцыі 
ўнікальных  аб'ектаў.  У  ком­
плексе  правялі  раскопкі,  на 
пэўны  час  ён  знік  з  паведам­
ленняў СМІ.

Летась вясной стала вядо­
ма, што з 2007 года КУП “Мін­
скпраект” па замове “Мінскай 
спадчыны”,  на  балансе  якой 
знаходзяцца  будынкі  былога 
кляштара (Кірыла і Мяфодзія, 
6, 8), распрацоўвае праектна­
каштарысную  дакументацыю 
па яго рэканструкцыі з прыс­
тасаваннем  пад  гасцінічны 
комплекс.  Даведаўшыся  пра 
гэта,  мітрапаліт  Мінска­Ма­
гілёўскі  арцыбіскуп  Тадэвуш 
Кандрусевіч звярнуўся да Лу­
кашэнкі з просьбай перадаць 
помнік вернікам.

Аднак у жніўні галоўны ін­
жынер  "Мінскай  спадчыны" 
Міхаіл  Жых  абвясціў  канчат­
ковы  прысуд:  комплекс  бы­
лога кляштара бернардзінцаў 
вернікам  перададзены  не 
будзе.  У  былых  манашаскіх 
келлях у 2013 годзе адкрыец­
ца  гатэль,  а  таксама  некалькі 
музеяў.

АНДРУСЬ ХВАЁВЫ

ЖАРСЦІ ВАКОЛ БЕРНАРДЫНАЎ

Лёс гэтай святыні каталікоў вырашаны канчаткова. Не на 
іх карысць

З жыцця рэгіёнаў

 “Прыпісак у сельскай гаспадарцы 
быць не павінна”, — такую думку 
выказаў днямі на пасяджэнні калегіі 
Міністэрства сельскай гаспадаркі і 
харчавання новы віцэ-прэм’ер урада 
Валерый Іваноў. Не звярнуць на гэта 
ўвагу на Магілёўшчыне не маглі, бо 
з Валерыем Івановым тут звязана 
многае.

ТОЙ САМЫ ІВАНОЎ
Гэта  той  самы  Валерый  Іваноў,  які 

адважыўся  заняць  старшынёўскае  крэс­
ла  не  абы  дзе,  а  ў  знакамітым  кіраўскім 
“Рассвеце”,  калі  на  двойчы  Героя  Сацы­
ялістычнай  Працы,  старшыню  гаспадар­
кі  Васіля  Старавойтава  была  заведзена 
крымінальная  справа.  Нагадаем,  што  ён 
сваёй  віны  не  прызнаў,  але  быў  асуджа­
ны за  “гаспадарчыя ўпушчэнні  і пралікі”, 
у якія ні тады, ні цяпер многія не верылі 
і не вераць. 

Што ж тычыцца Валерыя Іванова, то з 
“Рассвета” ён даволі хутка быў пераведзе­
ны на пасаду старшыні Шклоўскага раёна. 
Як тады жартавалі, гэта была, канешне, не 
зорка Героя, але і не такая ўжо нязначная 
ўзнагарода  за  адданасць,  бо  асаблівых 
гаспадарчых дасягненняў за новым стар­
шынёй “Рассвета” ніхто не заўважаў.

Тут,  на  Шклоўшчыне,  Валерый  Іваноў 
стаў  дэпутатам  Палаты  прадстаўнікоў  і, 
пераехаўшы ў сталіцу, выбіўся на пасаду 
намесніка  старшыні  гэтай  самай  палаты. 
І  вось  ён  ужо  віцэ­прэм’ер,  дае  рэзкія 
ацэнкі і строгія распараджэнні ўсёй сель­
скагаспадарчай галіне.

Пераказваць  іх  не  будзем  —  матэры­

ялы  калегіі  Міністэрства  друкаваліся. 
Звернем увагу толькі на пафас і асноўны 
змест  распараджэнняў:  Валерый  Іваноў 
(услед за прэзідэнтам, канешне) абвясціў 
рашучую  і  жорсткую  барацьбу  з  прыпіс­
камі. Гаварыў, абапіраючыся на лічбы, і з 
разуменнем праблемы.

ЧЫТАЮЧЫ  
“СОВЕТСКУЮ БЕЛОРУССИЮ»

Вось тут многія на Магілёўшчыне і ўз­
гадалі: маўляў, каму ж, як не Валерыю Іва­
нову, не ведаць, што такое прыпіскі і “як з 
імі змагацца”?! 

Вось  вытрымка  з  вялікага  артыкула  ў 
прэзідэнцкай газеце “Советская Белорус­
сия” пяцігадовай даўніны па матэрыялах 
нарады,  якую  ў  Шклоўскім  раёне  пра­
водзіў  асабіста  прэзідэнт,  а  старшынёй 
райвыканкама тады быў Валерый Іваноў. 
Чытаем (на мове арыгінала):

—  «Президент  поручил  Комитету 
государственного  контроля  провести 
всестороннюю  проверку  Шкловского 
района, акцентируя внимание на выпол­
нении  здесь  социальных  стандартов… 
Итоги проверки оказались, мягко говоря, 
неоднозначными… «Вскрытые недостат­
ки  просто  удручают»,  —  так  подытожил 
работу контролёров президент. Пробле­
мы  проявились  существенные.  Частные 
предприятия  при  этом  намеренно  зани­
жают  прибыль  с  целью  уменьшить  на­
логи,  а  государственные  руководители 
занялись  приписками.  Этим  грешили  6 
хозяйств из 7 проверенных, что не может 
не наталкивать на мысль о массовом ха­
рактере явления…».

Мы  зусім  не  за  тое,  каб  чалавеку  ўсё 
жыццё  нагадвалі  пра  яго  пралікі  і  нават 
злачынствы.  Аднак  на  ўсе  гэтыя  выпадкі 

і  сітуацыі  ёсць  недатыкальнае  правіла: 
спачатку  чалавек  гэты  мусіць  адкрыта 
павініцца.

СЯМЁН СЕМЯНОВІЧ, ВІКТАР ВОЙТ

Кніга «Моц смаку» будзе «самай 
патрэбнай у вольнай Беларусі». 
Юрый Качук сабраў больш за 350 
рэцэптаў.

Усе сабраныя рэцыпты, а іх 361, аўтар 
сам прыгатаваў і пакаштаваў. Большасць 
з  іх  суправаджаюць  і  фотаздымкі.  А  дзе 
фотаапарат не мог перадаць увесь кала­
рыт, ілюстрацыі замянілі на нацюрморты 
Васіля Шамрука.

«Я  даўно  займаюся  гэтым.  Люблю  га­
таваць, люблю ўразіць чалавека беларус­
кай кухняй. Калі бачыш рэцэпты ў кнігах 
кшталту  «Кухня  народаў  СССР»,  то  разу­
мееш,  што  гэты  не  беларускія  стравы. 
Антрэкот  па­савецку.  Спачатку  пачаў  па 
бліжэйшых  вёсках  даведвацца  рэцэпты. 
Пасля далей ад’язджаў». Сабраныя ў кнізе 
стравы і напоі – з розных куткоў Беларусі. 
А найперш з роднай для аўтара Зэльвен­
шчыны. Пачынаючы ад знаёмых кожнаму 

яечні,  халадніку  да  нязвычных  для  вуха 
гарадскога жыхара назваў – шупеня, юц. 
Тут і салаты, і стравы з рыбы, мяса, супы. 
Нават для салення сала ёсць свае рэцэп­
ты. А самым эксклюзіўным Юрый называе 
«бэбах»  ­­  страву,  якую  сустрэў  толькі  ў 
сваёй сям’і, і перадаецца яна з пакалення 
ў пакаленне. Некаторыя рэцэпты ён узяў 
з  кнігі  Л.Завадскай  «Кухарка  літоўская». 
Але якія давялося адаптаваць да сённяш­
няга стала.

Першая  кніжка  сп.  Качука  «Трады­
цыйныя  стравы  Беласточчыны  і  Грод­
зеншчыны»  выйшла  ў  сааўтарстве  з 
Янінай  Чыжэўскай  у  Беластоку.  Але 
вырашыў працягваць. «Як сказаў фран­
цузскі  кухар  Брыя­Саварэн,адкрыццё 
новай  стравы  значыць  для  шчасця  ча­
лавецтва  куды  больш,  чым  адкрыццё 
новай зоркі». 

І  называе  кнігу  «Моц  смаку»  «самай 
патрэбнай у вольнай Беларусі».

СЯРГЕЙ МАКАРЭВІЧ, NN.BY 

ЯК У НАС ЗМАГАЮЦЦА З ПРЫПІСКАМІ

ПАДМАН МОЖНА СПЫНІЦЬ
Каментар былога саперні-

ка В.Іванова на выбарах у палату 
прадстаўнікоў Рыгора Кастусёва 
(дырэктара саўгаса, таксама былога):

—  Сістэма  прыпісак  у  нас  мае  даў­
нюю і сталую традыцыю. Без яе, на жаль, 
нічога  не  выходзіць  —  каб  апраўдаць 
велізарныя ўкладанні ў сельскую гаспа­
дарку,  якія  з’яўляюцца  неэфектыўнымі 
і  марнымі.  Бо  гаспадара  няма  на  зямлі, 
а  толькі  ён  не  будзе  хлусіць  сам  сабе. 
Цяперашнім вяскоўцам хлусіць началь­
ству  можна,  а  іншым  разам  і  выгадна. 
Ну,  пакуль  не  пападуцца,  канешне... 
Хаця я не памятаю такіх ужо строгіх мер 
барацьбы з гэтай з’явай. Вось тая ж пра­
верка,  што  была  на  Шклоўшчыне,  пра 
якую гаворыцца ў артыкуле, — ніхто не 
пацярпеў  тады,  усе  засталіся  на  сваіх 
месцах, а спадар Іваноў, як бачым, нават 
пайшоў на павышэнне... Аднак яшчэ да 
з’яўлення прыватных уладальнікаў зям­
лі  варта  спыніць  (толькі  не  распарад­
жэннямі, вядома ж) такую з’яву, як пры­
піскі.  Трэба,  у  прыватнасці,  ужо  сёлета 
пачаць  улік  ураджайнасці  па  факце  за­
кладкі  ў  сховішчы  сухога,  ачышчанага 
збожжа, а не так, як цяпер, калі ўраджай 
улічваецца па бункернай вазе. Калі пад­
ман  будзе  спынены  на  гэтым  участку 
гаспадарання,  то  ён  не  перакінецца  на 
фермы  і  комплексы.  Пачынаць,  я  пера­
кананы, неабходна з гэтага!

 ДАРЭЧЫ

УНІКАЛЬНАЯ КНІГА КУХАРА З ЗЭЛЬВЫ

Лідар «Ляпіса Трубяцко-
га» расказаў пра новы 
альбом каманды «Весё-
лые картинки» і ўдаклад-
ніў сваю пазіцыю адносна 
выбараў у Беларусі. 

Сяргей  Міхалок  даў 
інтэрв’ю часопісу «Большой».

«Многія  чакалі,  што  пасля 
рэвалюцыйна­лозунгавых 
агітак  мы  альбо  ператворым­
ся  ў  вулічны  субкультурны 
калектыў,  у  лідараў  ска­пан­
ку,  якія  скоцяцца  кудысьці  ў 
глыбокі  андэграўнд,  альбо 
крывадушна  і  жорстка  вер­
немся ў нетры «Ляпіса­98», як 
я  называю  ансамбль,  вядомы 
па  хітах  «Сочы»,  «Ты  кінула», 
«Мяцеліца».  Я  падумаў,  што 
трэба  паставіць  канкрэтную 
задачу  і  паспрабаваць  яе  вы­
канаць максімальна дакладна. 
І я зразумеў, што для мяне ця­
пер  важна  перадаць  эмоцыі 
і  пачуцці.  Я  стаў  думаць  аб 
тым,  што  рухае  чалавекам  у 
памежных жыццёвых сітуацы­
ях.  Напрыклад,  наколькі  ча­
лавек,  ап’янёны  рэвалюцыяй, 
можа  захаваць  у  сабе  любоў 
да  чалавека,  да  бацькоўскай 
хаты,  радзімы?  Наколькі  эма­
цыянальным можа быць Чэ Ге­
вара,  наколькі  сентыменталь­
ным можа быць Гаўрош? 

Мне  цікава,  што  адбыва­
ецца  ўнутры  чалавека,  таму 
што  ўсе  маскі  і  ролі  палітыч­
ных дзеячаў, поп­выканаўцаў, 
агітатараў,  рэвалюцыянераў 
мне  даўно  вядомыя.  Знешні 
бок  «людзей  з  пераканання­
мі»  як  нейкага  тыпажу  я  вы­

вучыў  і  апісаў  падрабязна  ў 
«Агітпопе». А цяпер мне важна 
паглядзець,  які  пачуццёва­
эмацыйны  шэраг  гэта  супра­
ваджае. Што адчувае чалавек, 
які стаіць на вялізнай плошчы 
ў натоўпе з каменем?

Я  выкінуў  з  альбома  ўсе 
песні,  якія  падыходзілі  пад 
азначэнне «ска­панк».

Я не люблю ярлыкі, ды мне і 
не здаецца, што мы ігралі ска­
панк у чыстым выглядзе.

Я выдаліў песні, якія маюць 
водгалас «агітпопу», хоць гэта 
былі  цудоўныя  песні,  не  гор­
шыя за «Капітал» і «Маніфест».

У  плане  музыкі  я  цалкам 
даверыўся  Віталіку  Цялезіну 
і  Уладу  Яруну.  Яны  працуюць 
у студыі ў Кіеве, дзе мы пішам 
ужо чацвёрты альбом. І палову 
альбома  мы  зрабілі  ўтрох.  Я 
прыязджаў  у  Кіеў,  сядзеў  там 
тыднямі, і мы шукалі выразныя 
сродкі.  Для  мяне  гэта  новая 
рэч,  раней  я  з  такога  моцна 
смяяўся, хаця, канешне, люблю 
Пітэра  Гэбріэла,  Sigur  Ros,  вя­
лікія аркестры; мне падабаюц­
ца  эпічныя  складаныя  творы  і 
музычныя дэкарацыі, але сам я 
гэтым ніколі не займаўся, і для 
мяне ўсё было новае — музыкі, 

людзі, сітары, народныя інстру­
менты, баяны, арганы, гэта для 
мяне  такі  цёмны  лес.  Ажыц­
цявіць  гэтае  музычнае  пада­
рожжа было вельмі цікава. Для 
мяне  многія  песні  з’яўляюцца 
нечаканасцю,  сюрпрызам. 
Нарэшце  здзейснілася  мая 
мара  аб  нейкай  міжнароднай 
музычнай  мануфактуры.  Я  не 
кантраляваў  працэс.  Упершы­
ню  за  дзесяць  гадоў  я  проста 
сядзеў,  лыпаў  вачыма  і  паціс­
каў плячыма».

Патлумачыў  музыка  і  сваё 
стаўленне да той большасці вы­
баршчыкаў,  якія  прагаласавалі 
за Аляксандра Лукашэнку.

«У  мяне  няма  інтэрнэту, 
няма  тэлевізара,  я  не  чытаю 
беларускія  газеты.  Аб  тым, 
што  адбываецца,  у  асноўным 
расказваюць сябры.

Якая  мне  розніца,  што  вы­
бірае большасць? Я не хачу быць 
у натоўпе шалёных свінняў, якія 
скачуць  у  мора,  як  у  вядомай 
казцы.  У  мяне  ёсць  свае  погля­
ды  і  перакананні.  Гэта  нават  не 
тычыцца  Беларусі,  гэта  больш 
глабальна.  Хаця,  канешне,  шка­
да,  што  мы  і  так  доўга  сядзелі 
ўнутры  нейкай  бляшанкі,  а  ця­
пер  гэтая  бляшанка  ўжо  зусім 
стала гнісці, і цяпер ніхто не вы­
ратуецца ад гэтых міязмаў».

Гурт «Ляпіс Трубяцкой» ця­
пер знаходзіцца ў туры ў пад­
трымку новага альбома «Весё­
лые  картинки»,  выхад  якога 
запланаваны  на  11  сакавіка. 
Канцэрты ў Беларусі адбудуц­
ца 16 лютага — у Баранавічах, 
4 сакавіка — у Магілёве, 13 са­
кавіка — у Гомелі, 1 і 2 красаві­
ка — у Мінску.

СЯРГЕЙ МІХАЛОК НЕ ХОЧА БЫЦЬ 
У НАТОЎПЕ ШАЛЁНЫХ СВІННЯЎ

